
Ang aklat na ito ay dedikado kay Janet Curtis. Siya ay 

masaya sa  pagtulong sa mga kabataan at inilagay niya ang 

kanyang puso sa mga paglalarawang ito. Siya ay magiliw at 

mapagkalingang babae at ikinalulugod ko na nakilala ko siya.  

      

 

 

Isinalin sa Tagalog ni Maribel Fast 2016 

 

 

 

 

 

 

 

 

 

 

 



Ang mga estranghero ay maaaring talagang delikado para sa mga 

bata sa pagkakaalam natin.  

Nakapaligid sila sa mga lugar gaya ng: 

 

1. Pampublikong Palikuran 

2. Mga Pamilihan 

3. Mga Parke 
 

At iba pang mga lugar kung saan laging  

naglalaro ang mga bata kasama man o hindi ang   

mga magulang.  

 

Ang mga estranghero ay maaaring nasa paligid lang ng mga 

kapitbahay, naghihintay ng pagkakataon na makakuha ng mga bata. 

 

Kaya napakahalaga ang mga libro na nagtuturo sa mga magulang at 

mga bata tungkol sa “Panganib na Dala ng mga Estranghero” 

 

Pero, dito ipinapakita namin sa inyo ang hindi halata at potensyal na 

mas panganib na Kaaway at mas mahirap kilalanin. 

 

Ang taong ito ay hindi estranghero.…Siya ay maaaring kilala at 

mahal mo. 

 

Sa aklat na ito, makikilala mo kung sino talaga ang totoong kaaway, 

paanu sila kilalanin at paanu protektahan ang iyong sarili sa kanilang 

mga panluluko.                                                                  

 

Inihahandog namin sa inyo… 

“ANG MAPAGKAIBIGANG KAAWAY.” 
 



 

Ang Mapagkaibigang Kaaway 

 

Ang mundo natin ay napakalaki. Ang 

dami daming tao dito. Pero sa lahat ng 

tao sa mundong ito, ang pinakaespesyal 

ay ang mga bata. Katulad sila ng mga 

magagandang bulaklak na tumutubo sa 

ilalim ng araw. 

 

 

 

 

 



Kapag hinawakan mo ang talutot ng 

bulaklak, ito ay tatamlay at 

magmumukhang malungkot.  

Katulad ng mga bulaklak, ang mga bata 

ay hindi dapat hinahawakan sa ibang 

bahagi ng kanilang katawan sa ibang 

pamamaraan.  

Kailangan walang sinuman ang 

magparamdam sa bata ng takot at 

hindi komportableng pakiramdam 

sa pamamagitan                                                     

ng paghawak sa 

kanila                                                     

dito……………… 

 



 

Sundin ang numero 

 

 



Minsan pakiramdam ng mga bata ay 

nakagawa sila ng masama kung may 

kumausap sa kanila sa paghawak sa bawat 

parte ng katawang ito. 

Pero ang taong humahawak sa bata sa 

ganyang paraan ang gumagawa ng 

masamang bagay.  

Hindi iyan kasalanan ng bata! 

Kapag may humawak sa’yo sa ganyang 

paraan, mayroon kang karapatang magsabi 

ng “H’wag!” Tapos umalis ka at sabihin mo 

sa nakakatanda na kilala at 

pinagkakatiwalaan mo ang nangyari. Sabihin 

mo hanggang sa may makinig sa’yo at  

tutulungan ka.  

 
H’WAG MO 

AKONG 

HAWAKAN! 

 



 

H’wag! 

 



 

Ang taong may ginagawang masama sa’yo ay kaaway. 

Sinuman ang mabait sa’yo at hinahawakan ka sa 

bahagi ng katawan na hindi dapat hinahawakan at 

hindi ka komportable, hindi ka masaya at natatakot, 

ay maaaring “Mapagkaibigang Kaaway”.  

Ang kaaway na ito ay nakikipagkaibigan para 

magustuhan mo sila at pagkakatiwalaan. Para silang 

mga damo sa hardin. 

Maaaring sa una gumagawa sila ng magagandang 

bagay para sa’yo upang magustuhan mo na maglaan 

ng mahabang oras para sa kanila.  

Maaring bigyan ka ng magagandang regalo o pera. 

Pagkatapos, gustuhin ka nilang makipaglaro ng di 

mabuting paghahawakang laro. Sabihin nila sa’yo na 

okay lang yan. Pero tandaan na ang bulaklak, kung 

gaano ito katamlay at kalungkot kapag hinahawakan 

ang talutot nito.  

 

 



  

 

 

 

 

 

 

 

 

 

 

 

 



Ang mapagkaibigang kaaway ay maaaring kakilala mo 

na nang matagal. Siya ay maaaring lagi mong 

binibisita.  

Siya ay maaaring nakatira malapit sa’yo o maaaring 

kasama mo sa bahay. Maaari natin siyang tawagin 

na, “Kaibigan“.  

Si “Kaibigan” ay maglalaan ng oras para maramdaman 

mong mahalaga at espesyal ka…tulad ng pakikipaglaro 

sa’yo.  

Siya ay maaaring mahal mo at sinasabi nyang mahal 

ka din niya. 

Pero ang taong mahal ka ay hindi makikipaglaro ng 

hawakan ng katawan sa’yo sa ibang paraan at ayaw 

kang malungkot, hindi komportable at natatakot.  

Kung mahal ka ng tao, mararamdaman mo na ang 

kanyang yakap at halik ay maginhawa at ramdam 

mong ligtas ka.  

 

Ang Mapagkaibigang Kaaway ay nagkukunwaring                        

nakikipagkaibigan. Katulad yan ng taong nakasuot ng                                                

maskara para maitago kung sino talaga siya. 



 



Ang Mapagkaibigang Kaaway ay maaaring babae o lalaki, 

dalaga o binata o isa ding bata. 

Sila ay maaaring iba ang kulay ng balat. Sila ay maaaring 

mataba o payat, pandak o matangkad… at nagsasalita ng 

ibang linggwahe. 

Pero malalaman mo rin kung sila ang Mapagkaibigang 

Kaaway dahil mabait sila sa una. Sabihin nila na mahal ka 

nila at pagkatapos lulukuhin ka na gumawa ng mga bagay na 

makasama sa iyo at makakaramdam ka ng takot.  Ang 

gawaing ito ay hindi pagmamahal … ito ay pag-aabuso. 

Ang abuso ay kapag ang isang tao ay may ginawang masama 

para masaktan ang iba.  

Laging tandaaan, ang pagmamahal ay kapag ang isang tao 

ay inaalagaan ka at hindi gumagawa ng anumang bagay para 

magduda ka at matakot sa pamamagitan ng paghawak sa iyo 

sa pribadong parte ng iyong katawan. 

Ngayon nalalaman mo na ang kaibahan ng pagmamahal sa 

abuso… at nalalaman mo na rin paano protektahan ang iyong 

sarili sa Mapagkaibigang Kaaway. 

Magaling! 



 

 

Batang Babae 

 

Bata 

Matanda 

 

Batang Lalaki 

 

 

 

 

 

 

Pula 

Dilaw 

Itim 

at 

Puti 

 

Mga Lalaki 

 

Mga Babae 



Isang araw, maaari kang imbitahin ni 

Ginoong Mapagkaibigan sa kanyang 

bahay para maging komportable ka. 

Bibigyan ka niya ng masasarap na 

pagkain at inumin. 

Iparamdam niya sa’yo na tanggap ka 

niya at magustuhan mong bumalik at 

dadalaw-dalaw palagi. 

Bago ka umuwi ay bibigyan ka niya ng 

magandang regalo. 

Ginagawa niya ito para magustuhan at 

pagkatiwalaan mo siya. 

Pero masama siya at nagsusuot lang ng 

mapagkaibigang maskara. 



 



Ang isa sa mga gustong gawin ng 

Mapagkaibigang Kaaway ay kumuha ng 

maraming litrato ng mga bata. 

Maaari niyang ipakita sa’yo ang ibang 

litrato ng mga bata na walang damit at 

sabihin sa’yo na okay lang iyan. 

Maaari n’yang sabihin sa’yo kung gaano ka 

kagwapo at kaganda at hihikayatin kang 

kuhaan ng litrato na walang damit. 

Pero kadalasan walang nagpapakuha ng 

litrato na walang damit… hindi ‘yan 

maganda… at hindi mo kailangang gawin 

‘yan. Sabihin mo, “Ayaw ko!” 

Masaya pag kinuhaan ka ng litrato basta 

ginagawa sa tamang paraan… ‘yung may 

damit ka na suot at may ngiti sa iyong 

mukha. 



 



Maaari kang imbitahin ni Ginoong Mapagkaibigan sa bahay 

niya at ipapakita sa iyo ang mga larawan ng mga matatanda 

na hinahawakan ang katawan ng mga bata na walang damit.  

Sasabihin niya sa iyo na ito ang ginagawa ng mga bata 

kasama ang mga matatanda. Sisimulan ka niyang kargahin 

at kilitiin. Susubukan niyang kausapin ka ng matamis at 

hahawakan ang mga pribadong parti ng iyong katawan. 

Ito ay maaaring masarap sa una pero makakaramdam ka na 

ng sobrang sakit na parang may lubid sa luob ng iyong 

tiyan. Gugustuhin  mong umalis, pero si Ginoong 

Mapagkaibigan ay nagawa kang paniwalain na mahal ka niya 

at kayo ay matalik na magkaibigan. 

Iniisip mo kung sasabihin mo ba sa iba ang nangyari… at 

kailangan sabihin mo! 

Tandaan, walang sinuman ang may karapatan na hawakan ka 

nang ganun o gawin ang bagay na parang hindi tama. Wala, 

kahit na si Nanay at Tatay, Lolo at Lola, Tiya, Tiyo, 

pinsan, guro, mga tao sa simbahan, kaibigan o kapatid. 

 

Walang sinuman ang dapat magparamdam                                       

sa’yo ng takot at kalungkutan. 

 



 

 

 

 

 

 

 

 

 

 

 

 

 
 

Guro  

Tatay 

Nanay 

Tiyuhin  

Pastor  

O 

Pari  



Si Ginoong Mapagkaibigan ay hihikayatin kang 

hawakan ang mga pribadong bahagi ng kanyang 

katawan. Pero, tandaan na kapag mahal ka ng 

isang tao ay hindi ka niya hihikayatin na 

hawakan siya nang ganun. 

Kapag nangyari ‘yan, malalaman mo na sila ang 

Mapagkaibigang Kaaway. Ngayon alam mo na 

mabait lang sila sa iyo para magawa nila ang 

mga ganitong bagay. Hindi iyan pagmamahal, 

iyan ay abuso. 

 

Ang Mapagkaibigang Kaaway ay masamang tao 

na nagtatago sa maskara ng maamong mukha. 

 

 

 



 

Magaling! 

 

 

 



 

Siguradong sasabihin ni Ginoong Mapagkaibigan na kapag 

sinabi mo sa iba ang nangyari ay magagalit sila sa iyo at 

hindi ka paniniwalaan. Baka sasabihin din niya na ikaw ang 

sisisihin nila sa nangyari… pero, hindi mo iyan kasalanan! 

Siya ang masamang tao. 

May karapatan kang sabihin ang totoo tungkol sa 

Mapagkaibigang Kaaway. 

Maaari ka niyang takutin at sasabihin sa iyo na sasaktan ka 

niya, mga magulang mo o ang mahal mong alagang hayop. 

Pero sinasabi lang ‘yan ni Mapagkaibigang Kaaway para hindi 

ka magsumbong. 

Palagi mong tandaan na may karapatan kang magsumbong 

anuman ang sabihin niya. 

Kailangan mong magsabi hanggang sa may makinig at 

maniwala sa iyo. 

Kapag nalaman ng mga taong totoong nagmamahal sa’yo ang 

tungkol kay Ginoong Mapagkaibigan ay mapoprotektahan ka 

nila at ang mga ibang bata.  

Ang Mapagkaibigang Kaaway… ay hindi talaga kaibigan.  

 

 



 

SIYA AY MASAMA!!! 

 

  

 

 

Hindi mo iyon kasalanan! 

 

 

 

  

 

 



Kung may kilala kang katulad ni Ginoong 

Mapagkaibigan, tama lang na lumayo ka 

sa kanila sa kahit na anong paraan. 

Pwede mo siyang tadyakan, kagatin, 

suntukin at sumigaw ka. 

Hindi mo kailangang maging mabait sa 

taong ganyan. 

Walang sinuman ang dapat umabuso sa 

bata, kaya tama lang na gawin ang 

dapat para makalayo sa kanila. 

 

Tandaan… sila ang  

“Mapagkaibigang                                                                  

Kaaway”  



 



 

May mga pagkakataon na pwede lang sa 

mga tiyak na tao na humawak sa mga 

pribadong bahagi ng iyong katawan.Tulad 

nila Inay at Itay na tinutulungan kang 

maligo habang maliit ka pa. Matutulungan 

ka nila paano maglinis ng iyong katawan 

para malaman mo kung paano maligo mag-

isa kapag magsimula ka nang mag-aral. 

 

Ang doctor ay susuriin ang iyong buong 

katawan sa panahon ng “pagsusuri medikal”. 

Kailangan niyang siguraduhin na malusog ka 

o siyasatin kung may mali sa iyo pag may 

sakit ka. Sila Inay o Itay at ang nars ay 

pwedeng nasa kwarto habang sinusuri ka ng 

doktor para maramdaman mong ligtas ka. 

 



Rub-a-dud-dub…. Ako’y nalilinis sa batya…             

 

Tinutulungan ako ni Inay na hugasan                            

ang aking buhok. 

 

Ako ay hilod ng hilod Rub-a-dub-dub 

 

At itinapon ang mga dumi sa paagusan. 

 

Ang aking doktor ay  nagmamalasakit                                                              

sa kalusugan ko…tinitingnan nya ang                                      

ilong at tenga ko…         

 

sinusundot ang aking tiyan,                                                 

tinitingnan ang aking lalamunan… 

                                                            

at ginagawa ang lahat para                                             

mapakalma ako sa                                                               

aking mga kinakatakutan. 

 



 

 

Kung ang mga ito ay nagawa na ni 

Mapagkaibigang Kaaway sa’yo, 

siguradong nakaramdam ka ng 

panlulumo, kalungkutan at pagkatakot… 

tulad ng bulaklak na hinawakan ang 

talutot sa maling paraan. 

 

Basta tandaan na hindi mo iyon 

kasalanan. 

 

Inabuso ka ng tao  tulad ni Ginoong 

Mapagkaibigan. 

 

 



 



 

Ngayon kailangan mo ng sabihin sa mga 

taong totoong nagmamahal sa’yo ang 

ginawa ni Mapagkaibigang Kaaway.  
 

Malalaman mo kung sino ang totoong 

nagmamahal sa’yo dahil aalagaan ka nila 

at ipaparamdam sa’yo na ligtas ka. 
 

Maniniwala sila sa sasabihin mo at 

poprotektahan ka pag inabuso ka ulit ni 

Mapagkaibigang Kaaway. 

 

Ang kanilang yakap at halik                                          

ay maginhawa sa pakiramdam. 

XXXXXXXXXXXXXXXXXXXXXXXXXXXXXXX 



 Naniniwala ako 

sa’yo 

Mahal Kita 



 
 

Kapag ang bulaklak ay inaalagaan nang 

mabuti ng taong may malasakit at 

mapagmahal, ito ay magiging maayos at 

maganda tingnan.  
 

Ang bata na inaalagaan ng mga taong 

nagmamahal sa kanya ng totoo ay 

magiging maayos at mabuti din… 

 

Tulad ng magandang bulaklak sa 

makulay na hardin. 

 

 



 

Okay na tayo 



Sekretong Salita 
 

Kung may magsabi sa’yo, “Halika, dalhin kita kay Nanay o Tatay mo,” 
laging  tanungin kung anu ang sekretong salita. 
 
Maraming mga bata ang naluluko ng mga estranghero at ng mga taong kakilala din nila 
na nagsasabi na pinadala sila ng mga magulang para sunduin sila. Sasabihin nila 
“Sumama ka sa’kin. Si Nanay mo (o Tatay) ay naaksidente at kailangan ka.”  
 
Minsan ang mga kidnaper ay nakasuot ng damit na katulad ng sa 
mga pulis o di kaya ay parang drayber ng ambulansya para 
mapaniwala ka na sumama sa kanila. Para mapigilan ang mga 
ganitong pangyayari, gumawa kayo ng sekretong salita na ikaw 
lang at si Nanay at Tatay ang nakakaalam . Pumili ng salita gaya 
ng “nakakatawang mukha,” “paru-paro,” o kaya ay kahit na anong 
pangalan ng mga hayop o salita na madali mong maalala, Ang patakaran ay kailangan 
na hindi ka sasama sa kahit na kanino maliban na lang  kung alam nila ang 
SEKRETONG SALITA.  
 

 

 

 

 

 

 

 



 


